
Kunsill Reġjonali Għawdex 
 

MINUTI  

Laqgħa tal-Kunsill Reġjonali Għawdex Nru 157/2026  

Il-Ħamis, 06 ta’ Awissu, 2026 

 

Il-Kunsill Reġjonali Għawdex iltaqa’ ġewwa il-boardroom tal-Kunsill Reġjonali 

Għawdex, 3K, Level 3 Triq Santa Marta, Il-laqgħa bdiet fis-6:00 ta’ filgħaxija. 

 
PREŻENTI: 

 

Dr. Samuel Azzopardi  President 

Is-Sur Brian Azzopardi Sindku, Kunsill Lokali Rabat, Ċitta’ Victoria 

Is-Sur Mario Azzopardi Sindku, Kunsill Lokali Kerċem 

Is-Sur Baskal Saliba  Sindku, Kunsill Lokali Żebbuġ  

Is-Sur Thomas Mizzi  Sindku, Kunsill Lokali Fontana 

Is-Sur Philip Cassar  Viċi Sindku, Kunsill Lokali Sannat 

Is-Sur Paul Buttigieg  Sindku, Kunsill Lokali Qala 

Is-Sur Victor Curmi  Sindku, Kunsill Lokali Xagħra 

Is-Sinjura Carmen Parnis Viċi Sindku, Kunsill Lokali Munxar 

Is-Sur Kevin Cauchi  Sindku, Kunsill Lokali Għajnsielem 

 

  

ASSENTI B’APOLOĠIJA (SKONT ORDNI PERMANENTI 14A (3)): 
 

Kunsill Lokali Għarb 

Kunsill Lokali Xewkija 

 

ASSENTI: 

 

Kunsill Lokali San Lawrenz 

Kunsill Lokali Għasri 

Kunsill Lokali Nadur 

 

UFFIĊJAL PREŻENTI: 

 

Is-Sinjura Rita Mifsud Attard,  Segretarju Eżekuttiv   

Minuti 

Il-President ippresjeda l-laqgħa. 

157.1 Talba. 

157.1.1 Il-laqgħa bdiet billi nqrat it-talba tal-bidu. 

157.2 Approvazzjoni tar-Rapporti ta’ Kull Kwart (Jannar-Marzu) (April-Ġunju) 

157.2.1 Il-President talab lill-membri preżenti sabiex tinbidel l-ordni tal-aġenda peress li 

kienet preżenti l-accountant tar-Reġjun, Is-Sinjura Sharon Zammit.  Din it-talba 

intlaqet mill-membri preżenti. 

157.2.2 Ġew ippreżentati ir-rapporti ta’ kull kwart mill-accountant.   Dawn ir-rapporti kienu 

ntbagħtu minn qabel lill kull membru ta’ Reġjun Għawdex.  Il-President staqsa jekk 

kienx hemm domandi dwar ir-rapporti.  Ma kienx hemm.  Ir-rapporti ġew approvati. 

157.2.3 Ġiet diskussa l-Management Letter u risposta.  Ir-risposta ġiet approvata. 

157.3. Kunsiderazzjoni u Approvazzjoni tal-Minuti. 

157.3.1 Il-President ippreżenta l-minuti tal-laqgħat 155 u 156 li kienu ġew iċċirkolati minn 

qabel u, għaldaqstant, ġew ikkunsidrati bħala moqrija. Dawn ġew approvati. 

157.4 Korrispondenza. 

157.4.1 Ir-Reġjun irċieva diversi korrispondenzi mingħand ReFablightblue Partnership, 

kumpanija li tiġbor ħwejjeġ użati permezz ta’ kaxxi li tipprovdi hi f’diversi nħawi.  

Huma qegħdin jitolbu għajnuna finanzjarja sabiex dan is-servizz jitkompla.  Is-Sindki 

lmentaw li dawn issa għalqu l-kaxxi bil-konsegwenza li qed ikun hemm ħafna 

ħwejjeġ mormijien fl-art madwar dawn il-kaxxi.   

157.4.2 Ir-Reġjun ta’ Għawdex qatt ma kellu diskussjonijiet jew ftehim ma’ din il-kumpanija.  

Is-Sindki qalu li lanqas huma ma kellhom ftehim ma’ din il-kumpanija.  Għalkemm 

qed jitolbu għal għajnuna finanzjarja ma talbux eżatt kemm.  Is-Sindki qalu li jekk 

mhux ħa jitkompla dan is-servizz il-kaxxi provduti minnhom għandhom jinġabru 

minnufih.  Ir-Reġjun ta’ Għawdex sadanittant għandu jitlob lil din il-kumpanija x’qed 

jistennew mingħand il-Kunsilli/Reġjun. 

157.4.3 Reġjun Għawdex irċieva korrispondenza mingħand Dr Sean Zammit, Head tal-

Gozo College dwar il-possibbiltà’ ta’ kollaborazzjoni ta’ proġett bl-isem Investing in 

Gozo’s Future.  Il-membri preżenti aċċettaw li jikkollaboraw mal-Gozo College.  Dr. 

Zammit, il-prinċipal talab laqgħa mas-Sindki u l-President tar-Reġjun. 

157.4.4 Il-Kunsill Reġjonali ta’Għawdex irċieva korrispondenza mingħand il-GAGF fejn ġie 

informat li r-rappreżentat tar-Reġjun is-Sur Paul Azzopardi rriżenja minn din il-

kariga.  Huma talbu sabiex din il-kariga tiġi mimlija minn rappreżentant ieħor.  Is-

Sur Victor Curmi, Sindku tax-Xagħra ġie maħtur.   

157.4.5 Ir-Reġjun Għawdex irċieva korrispondenza mingħand il-kuntrattur tal-ġbir tal-iskart.  

Dawn ġibdu l-attenzjoni dwar boroż suwed li qed jinħarġu barra li mhumiex skart 

domestiku iżda skart kummerċjali.  Il-President tar-Reġjun qal li bil-kuntratt eżistenti 

il-Kuntrattur mhux obbligat li jiġbor skart kummerċjali.  Hu qal ukoll li fil-preżent qed 

tiġi ddraftjata l-offerta l-ġdida għal ġbir tal-iskart.  Il-President talab sabiex tintbagħat 

korrispondenza lid-Direttur tad-Diviżjoni tal-Gvern Lokali dwar meta ser jsiru 

konsultazzjonijiet minn naħa tad-Diviżjoni mar-Reġjuni dwar dan il-kuntratt il-ġdid.   

157.4.6 Is-Sindki ġibdu l-attenzjoni dwar il-problema tal-ġbir tal-kartun.  Kien hemm Sindki li 

qalu li huma mhux ikollhom problemi iżda kien hemm lokalitajiet fejn il-kartun mhux 

qed jinġabar.  Is-Segretarju Eżekuttiv informathom li hi ġiet avżata mill-Kuntrattur li 

l-kartun irid ikun fil-boroż griżi.  Għal dan il-għan is-Sindki talbu li ssir flyer li 

titqassam bieb bieb ta’ kif għandu jinħareġ l-iskart biex jinġabar. 

157.4.7 Il-Kunsill Reġjonali Għawdex irċieva korrispondenza mingħand il-GRDA dwar “The 

Gozo Eco-Governance Task Force.  Huma stiednu lir-Reġjun biex jibgħat 

rappreżentant fuq dan it-task force.  Ġie maħtur il-Manager, Joebert Galea. 

157.4.8 Il-Kunsill Reġjonali Għawdex ġie mitlub mill-Victoria 31 Foundation biex jiffirma 

“Letter of Intent” biex issir kollaborazzjoni mal-Fondazzjoni Victoria 2031.  Il-proġett  

jismu Tending, Becoming – Nieħdu Ħsieb.  Dan id-dokument ma jikkostitwixxix 

kuntratt legalment vinkolanti jew obbligu finanzjarju. 

157.4.9 Ir-Reġjun irċieva offerta waħda biss għar-riabilitazzjoni tal-post fi Strada Palma.  Il-

prezz mitfugħ huwa ta’ €659,212 eskluż il-VAT.  Dan għad irid jiġi evalwat. 

157.4.10 Il-Kunsill Reġjonali t’Għawdex ippreżenta għall-approvazzjoni addendum  għal 

kuntratt SPD3/2024/071 – Framework Contract for the Maintenance of Energy 

Efficient Street Lighting in Several Localities in Gozo.  Peress li s-servizz ta’ dan il-

kuntratt ġie utilizzat qabel it-tlett snin r-Reġjun talab permess biex jżid l-ammont ta’ 

servizzi f’dan il-kuntratt permezz tal-klawsola fil-kuntratt li tgħid “Such repetition of 

Services described in the paragraph above  shall be up to 20% of the contract 

value”.  L-ammont mitlub għal dan is-servizz addizzjonali huwa ta’  €9,200. Din it-

talba ġiet approvata mill-membri preżenti. 

157.4.11 Il-Manager tal-Kultura flimkien mal-Manager tal-Fondi Ewropej/Lokali ppreżentaw 

applikazzjoni għal fond ta’ €30,000 taħt il-Malta Arts Council  - Il-Presidents for 

Creativity Fund.  Il-proġett propost huwa intitolat “GastroWoven Legacies:  Women, 

Food & Heritage in Gozo”.  Din l-applikazzjoni ġiet approvata mill-membri preżenti. 

157.4.12 Ir-Reġjun irċieva korrispondenza mingħand il-GRDA sabiex jiġi nominat 

rappreżentant tar-Reġjun fuq l-Awtorita għall-Iżvilupp Reġjonali ta’ Għawdex.   Ġie 

maħtur il-President tar-Reġjun, Dr. Samuel Azzopardi. 

157.4.13 Ir-Reġjun Għawdex irċieva talba mingħand s-Seminarju ta’ Għawdex biex għal darb’ 

oħra flimkien jerġa’ jsir il-proġett bl-isem Għawdex Tikka Tikka – kull tikka storja, 

kull storja aħna.  L-iskop huwa li l-istudenti jiġu f’kuntatt mad-diversi aspetti kulturali 

preżenti fil-lokalitajiet tal-gżira tagħna.  Fis-sena preċedenti dan kien suċċess.  Il-

membri preżenti qablu li dan il-proġett jerġa’ jsir.   

157.5 Tiġdid tal-Kuntratti tas-Segretarju Eżekuttiv. 

157.5.1  Ġew ippreżentati l-kuntratti tas-Segretarju Eżekuttiv.  Dawn ġew mġedda u 

approvati. 

157.6 Ħatra ta’ bord ta’ Evalwazzjoni għall-Impjieg ta’ Executive Officer I. 

157.6.1 Ġie maħtur Bord ta’ Evalwazzjoni li jikkonsisti mill-President, Dr. Samuel Azzopardi 

u s-Sindku tal-Għarb u l-Viċi Sindku tal-Munxar. 

157.7 Żjara l-Vatikan. 

157.7.1 Permezz ta’ Ċirkolari AKL 2026/054 ir-Reġjuni u Kunsilli Lokali ġew informati mill-

President tal-AKL li ser issir żjara l-Vatikan u udjenza uffiċjali mas-Santita’ tiegħu.  

Din iż-żjara ser issir bejn l-20 u t-22 ta’ Ottubru 2026 u hija esklussivament għas-

Sindku u Presidenti Reġjonali.  Kif ġie diskuss waqt laqgħa nformali li saret meta 

ma kienx hemm quorum dawk is-Sindki li kienu preżenti kif ukoll dawk li kienu diġà 

nformaw lil President sar il-booking tal-lukanda f’Ruma. 

157.8 Affarijiet Oħra. 

157.8.1 Is-Sindku ta’ Għajnsielem ġibed l-attenzjoni li l-Kunsilli ġew mitluba jħallsu bonus ta’ 

10% għal kull ħaddiem tal-CWES.  Dan meta fil-passat il-massimu kien ta’ 5%.  

Peress li ħafna minn dawn il-Kunsilli għandhom numru kbir ta’ dawn il-ħaddiema 

dan ser jiġi jiswa eluf kbar.  Hu ġibed l-attenzjoni li m’għandhomx allokazzjoni għal 

dawn l-ispejjeż.  Is-Sindki preżenti kollha qablu.  Ġie deċiż li r-Reġjun jagħmel talba 

lid-Diviżjoni għal Gvern Lokali għal fondi addizzjonali sabiex ikunu jistgħu jitħallsu 

dawn il-bonuses.  Barra minn hekk is-Sindku ta’ Ta’ Kerċem, is-Sur Mario Azzopardi 

qal li meta jieħdu lil xi ħaddiem biex ipoġġuh f’post ieħor għandhom jagħtu sostitut  

tiegħu.   

157.8.2 Is-Sindku taż-Żebbug, is-Sur Baskal Saliba talab sabiex l-iskema li kienet inħarġet 

mir-Reġjun Għawdex għal għajnuna finanzjarja mir-Reġjun biex jinġabar l-iskart fl-

areas turistiċi terġa tiġġedded għal dawn ix-xhur tas-sajf 2026.  Dawn huma ir-

Rabat, Xlendi u Marsalforn.  L-ammont mogħti kien ta’ €2,500 kull wieħed.  Kien 

hemm qbil mill-membri preżenti li din l-iskema terġa ssir. Biex jiġu rimborsati dawn 

l-ispejjeż għandhom jintbagħtu invoices u fiscal receipts sa l-aħħar tas-sena. 

157.8.3 Is-Sindku tax-Xagħra, is-Sur Victori Curmi lmenta dwar il-vetturi abbandunati 

madwar ir-raħal.  Hu ġie nformat mis-Sindki l-oħra preżenti li din il-problema ilha 

teżisti.  F’Għawdex ma teżistix scrapyard u allura ħadd ma jrid jiġborhom, la l-

Pulizija u l-anqas it-TM jew LESA.  Meta tibgħat lil dawn l-awtoritajiet dwar din il-

problema jirrispondu li l-Kunsilli għandhom il-poter biex jiġbruhom. 

157.7 Kunsiderazzjoni u Approvazzjoni tal-Iskedi ta’ Pagamenti. 

157.7.1 Fuq proposta tal-President, ġiet approvata l-iskeda tal-pagamenti 167 li kienet 

tammonta għal € €184,234.93. 



Kunsill Reġjonali Għawdex            Laqgħa Numru 157/2026                           06 ta’ Awissu 2026 

 

5 

 

157.8 Tmiem tal-Laqgħa u data tas-Seduta li jmiss. 

157.8.1 Il-laqgħa ntemmet fis-19:30 u s-seduta li jmiss ġiet skedata għal nhar it-Tlieta 29 ta’ 

Settembru fis-6:00 ta’ filgħaxija. 

 
 
 
IFFIRMATI       IFFIRMATI   
___________________        _________________________ 

Dr. Samuel Azzopardi      Rita Mifsud Attard 
President       Segretarju Eżekuttiv 


